
৬০
কবিতাবলী।





যার পদচিহ্ন ধরে, অন্য জাতি দম্ভ করে,

আকাশ পয়োধিনীরে ছড়াইছে ভাতি—

জগতের অলঙ্কার কোথায় সে জাতি।





৫


দোর্দ্দন্ত প্রতাপ যার কোথায় সে রোম?

কাঁপিত যাহার তেজে মহী, সিন্ধু, ব্যোম।

ধরণীর সীমা যার, ছিল রাজ্য অধিকার,

সহস্র বৎসরাবধি একাদি নিয়ম—

দোর্দ্দন্ত প্রতাপ আজি কোথায় সে রোম!

সাহস ঐশ্বর্য্যে যার, ত্রিভুবন চমৎকার—

সে জাতি কোথায় আজি, কোথা সে বিক্রম?

এমনি অব্যর্থ কি রে কালের নিয়ম!

কি চিহ্ন আছে রে তার, রাজপথ দুর্গে যার,

পৃথিবী বন্ধন ছিল কোথায় সে রোম?—

নিয়তির কাছে নর এত কি অক্ষম!





৬


আরবের পারস্যের কি দশা এখন;

সে তেজ নাহিক আর, নাহি সে তর্জ্জন।

সৌভাগ্য কিরণজালে, উহারাই কোন কালে

করেছিল মহাতেজে পৃথিবী শাসন।—

আরবের পারস্যের কি দশা এখন!

		 এই পাতা শেষ সম্পাদিত হয়েছে ১৫:২৬টার সময়, ৩ মে ২০১৭ তারিখে।

